
Rezime/Abstract

Uzorak od 189 ispitanika u ovom istraživanju činili su roditelji djece viših razreda Osnovne škole „9.septembar“ Medakovo,
Općina Tešanj. Predmet ovog istraživačkog rada predstavljaju stavovi roditelja djece viših razreda osnovne škole prema
tjelesnom i zdravstvenom odgoju. Problem istraživanja predstavlja da li tjelesni i zdravstveni odgoj doprinosi pozitivnom
trendu rasta i razvoja djece viših razreda osnovne škole sagledan iz perspektive roditelja. Osnovni cilj istraživanja na
osnovu dosadašnjih istraživanja bio je utvrditi stavove roditelja o uticaju tjelesnog i zdravstvenog odgoja na rast i razvoj
djece viših razreda osnovne škole. Na osnovu postavljenog cilja i zadataka definisana je generalna hipoteza H i tri posebne
hipoteze H1, H2 i H3 i to: H1– Očekuju se statistički značajni pozitivni stavovi roditelja djece viših razreda osnovne škole
na doprinos tjelesnog vježbanja rastu i razvoju djeteta. H2– Očekuju se pozitivni stavovi roditelja prema tjelesnom
vježbanju pri korekciji deformiteta kod djece viših razreda osnovne škole, na statistički značajnom nivou. H3 – Očekuju se
statistički značajni pozitivni stavovi roditelja prema tjelesnom vježbanju pri socijalizaciji djece viših razreda osnovnog
obrazovanja. Izbor varijabli izvršen je u skladu sa problemom ovog istraživanja. Varijable su postavljene u obliku tvrdnji u
anketnom upitniku petostepenom Likertovom skalom sa ponuđenim odgovorima. S obzirom na postavljeni problem, cilj i
zadatke u ovom istraživanju, te nastojanje provjere hipotetskih postavki podaci u ovom istraživanju obrađeni su statističkim
programskim paketom SPSS 20.Na osnovu činjenica i prihvatanja posebnih hipoteza H1, H2 i H3 stvoreni su preduslovi za
potpuno prihvatanje generalne hipoteze H koja glasi: Očekuju se statistički značajni pozitivni stavovi roditelja u odnosu na
tjelesni i zdravstveni odgoj djece viših razreda osnovnog obrazovanja!

